
Fløgan hjá 
Gipsy Train 
kemur 
11:11:11

Fríggjadagin 11.11.11 gev­
ur føroyski bólkurin 
Gipsy Train fyrstu 
fløguna út.

Hóast bólkurin 
bert hevur verið virk­
in í lítið meira enn eitt 
ár, hevur hann longu 
vunnið sær fjepparar 
uttanlands og kring 
allar Føroyar.

Við eykendu, fjøl­
bygdu manningini og 
ótemjandi orku á palli­
num hava ungu sigoyn­
ararnir framført um 
alt landið. Harímillum 
telist ein framførsla á 
G! Festivalinum 2011 
fyri einum fullsettum 
spæliplássi.

Tónleikurin kann 
lýsast sum orkumikil 
rokk-tónleikur, ið meira 
enn so hevur røtur í 
baltiskum ljóðum og 
pumpandi ska-rytmum 
við einum sigoynarøa­
kendum huglagi.

Fløgan kallast The 
Flying Dutchman og 
verður sett til sølu 
lagnudagin 11.11.11.  

Í tí sambandi verð­
ur fløgulurting í TUTL 
sama dagin, har øll 
eru vælkomin om­
an at fáa sær eina øl 
ella ein kaffimunn. 
Tónleikurin verður at 
hoyra frá kl. 16.30.

Harumframt er ráð­
iligt at halda eitt vakið 
eyga við eina útgáv­
ukonsert, sum Gipsy 
Train fer at kunngera í 
næstum.

Til Sambandsflokkin
Tórshavn, 3. november 2011

Takk fyri fundin í morgun. 
Vit hava skilt niðurstøðuna 
á fundinum soleiðis, at Sam­
bandsflokkurin, áðrenn hild­
ið verður fram við samgong­
usamráðingunum, vil hava 
Framsókn at ganga við til at 

A: Øll etisk/moralsk/
religiøs mál ikki skulu verða 
viðgjørd í samgonguskeiðn­
um, tvs. í evsta føri næstu 
fýra árini. Hetta kravið seta 
Sambandsflokkurin og Fólk­
aflokkurin sínum samstarvs­
flokkum í samgongu.

B: Ríkisveitingin verður 
”tiðnað – soleiðis, at hon í 
fyrstu atløgu hækkar umleið 
200 mill og framyvir verður 
prístalsviðgjørd.

Vit skulu í hesum sam­
bandi boða frá, at

Ad. A) Framsókn hvørki 
kann ella vil ganga við til, at 
eitt etiskt mál ikki kann fáa 
eina demokratiska viðgerð 
ella kann verða samtykt í 
tinginum orsakað av einum 
frammanundan avtalaðum 
veto. Hetta er beinleiðis í 
stríð við kjarnuvirði okkara 

við atliti til persónligt frælsi 
og eigur eftir okkara tykki 
ikki at koma fyri innast í ein­
um nútíðar fólkaræði.

Ad. B) Framsókn er ein 
tjóðskaparligur flokkur, sum 
metir stríðið fyri føroyskum 
sjálvbjargni at vera einastu 
gongdu leiðina fram móti 
eini menning av Føroyum. 

At prístalsviðgera ríkisveit­
ingina kann ikki verða sett 
upp sum fremsta og mest 
ultimativa búskaparliga mál 
okkara. Tað gongur tvørtur­
ímóti beint ímóti stríðnum 
fyri sjálvbjargni.

Á fundinum í morgun 
skiltu vit, at bæði Sambands­
flokkurin og Framsókn ann­
ars í stóran mun hava felags 
fatan av tørvinum at loysa 

búskaparligu avbjóðingarnar, 
sum liggja fyri framman. Ný­
skipanir skulu til. Um so er, 
at útgangsstøðið fyri sam­
ráðingunum broytist við 
atliti til tey bæði nevndu 
krøvini, ynskja vit sjálvsagt 
at taka virknan lut í sam­
gongusamráðingum.

Framsókn metir enn sum 
áður, at tað er avgerandi neyð­

ugt fyri menningina av landi 
og fólki okkara, at politiska 
valdið fremur umfatandi ný­
skipanir á fíggjarliga økinum 
(herundir skattaøkinum), í 
fiskivinnununi, í kommunala 
bygnaðinum, á pensiónsøki­
num og á fleiri øðrum økjum. 
Uttan mun til, um vit eru 
í samgongu ella andstøðu, 
fara vit at samstarva við so 
mong sum gjørligt fyri at fáa 
hesar nýskipanir framdar. 
M.a. standa vit við langtíð­
arsemjuna um fiskivinnu, 
sum fyrr í ár varð gjørd við 
Sambandsflokkin, Javnað­
arflokkin og Tjóðveldi, og 
vit vænta sjálvandi, at hinir 
flokkarnir gera tað sama.

Vegna FRAMSÓKN
Poul Michelsen, formaður

Minningarhald fyri deyð børn

Gipsy 
Train 
við 
fløgu

»Tjørnunes« selt av landinum

Tí gav Miðflokkurin 
løgmanni krakk

minningarhald Sunnudagin klokkan 16 verður minningarhald 
fyri børn, ið eru deyð. Ann Dahl Hansen, prestur, prædikar

Politikku Soljóðandi er brævið, sum Framsókn fyri løtu síðani handaði 
Kaj Leo Johannesen, sum samstundis fekk boðini um, at Framsókn 
ikki kann taka undir við krøvunum frá Sambandsflokkinum

Eirikur Lindenskov

Minningarhald fyri 
børn ið eru deyð verð­
ur sunnudagin 6. 
november klokkan 
16 í Dómkirkjuni.

Ann Dahl Han­
sen prestur præ­
dikar. Unn Pat­
ursson luttekur 
v i ð 

sangi. Aftan á gudstæn­
astuna verða øll boðin til 
ein drekkamunn í Posthús­
kjallaranum í Tórsgøtu. Øll 
eru hjartaliga vælkomin. 

Alla Halganna dag 
minnast flestu kirkjur­
nar í Føroyum tey fólk, 
sum doyðu á sjónum í 
farna árinum.

Seinastu árini 
hevur eisini verið 
vanligt, fyrsta sunn­

udag í november 
at skipa fyri 

minningarhaldi 
fyri børn í farin 
eru.

Felagið Pinkubarna­
deyði tók stig til slíkt minn­
ingarhald á fyrsta sinni í 
november 1997. Undirtøk­
an var so mikið góð, at av­
gjørt var at gera hetta til ein 
vakran og afturvendandi 
sið, har øll kunnu minnast 
mista barn sítt – óansæð 
nær og í hvørjum sambandi 
barnið er mist.

– Tá ið vit missa eitt 
barn, missa vit ein part av 
okkum sjálvum. Ein part av 
okkara framtíð, ein part av 
okkara samleika. Vit náddu 
at knýta sterk bond til 
børn okkara, annað hvørt 

tey vóru fødd ov tíðliga, til 
tíðina ella vit hava livað 
saman við teimum, sigur 
felagið Pinkubarnadeyði í 
tíðindaskrivi.

– Saman minnast vit tey 
farnu børnini við einum 
dámi av góðsemi og fløvan, 
einum siði við ritualum, 
ið er við til at binda bond 
ímillum fortíð og framtíð.

Minningarhaldið verður 
sum ein vanlig gudstæn­
asta. Tað verður møguleiki 
hjá teimum, sum hava hug 
til tess at tendra eitt ljós, 
fyri tí barnið, ið farið er.

– Í dag liva vit í eini ment­

an, har vit dagliga skulu vísa 
skjótleika og framfýsni, sum 
prógv fyri, at vit liva lívið til 
fulnar. Vit geva okkum ikki 
stundir at dvølja og sansa. 
Henda sterka kenslan av 
felags lagnu, gevur bæði 
foreldrum og avvarðandi 
stundir til at minnast børn­
ini, ið fingu eitt alt ov stutt 
lívsskeið, siga fyrireikararir 
og leggja afturat:

– Tá ið vit tendra ljós í 
kirkjuni fyri børnum okk­
ara, er tað eitt tekin um 
kærleika og at børn okkara 
enn lýsa í hjørtum foreldr­
anna.

Fóður-fluttningsskipið »Tjørnunes« 
hjá P/F Bakkafrost á Glyvrum er selt 
til Orknoyggjar.

»Tjørnunes« varð bygdur sum 
brunnbátur í 1993 í Fuglafirði. Í 2007 
var skipið umbygt til flutningskip, 
og hevur tað síðani tá siglt við fóðri 
til alivinnuna.

Nýggi eigarin skal umvæla høv­
uðsmotorin og gera onkrar aðrar 
ábøtur við skipið, áðrenn tað fer í 

sigling fyri alivinnuna í Orknoyggj­
unum.

Tað er skipsmeklaravirkið MARE­
TEC á Argjum, sum skipaði fyri søl­
uni av »Tjørnunes« vegna P/F Bakk­
afrost.


